
BUGUNGI GLOBALLASHUV 
DAVRIDA TA’LIM TIZIMINI 
RIVOJLANTIRISH 
VA UNING SIFATINI 
OSHIRISHDA NOSTANDART 
YONDASHUVNING AHAMIYATI
Ramazonova Salomat Saidovna
Osiyo xalqaro universiteti doktoranti

Annotatsiya: Ushbu maqolada innovatsion texnologiyalarning bo‘lajak o‘qituvchilar kasbiy malakasini rivojlantirishdagi 
o‘rni, kreativlikni rivojlantirishning nazariy va amaliy asoslarini tahlil qilish natijalari bo‘lajak o‘qituvchining pedagogik 
amaliyot davridagi kreativligini rivojlantirishning tarkibiy-funksional modeli tamoyillarini ajratib ko‘rsatish haqida fikr yuri
tilgan.

Kalit so‘zlar: Kreativ, mahorat, integratsiya, rag‘bat, tafakkur, pedagogika, psixologiya, kreativlik, pedagogika, ilmiy-
tadqiqot metodlari.
Abstract: This article discusses the role of innovative technologies in the development of the professional qualifications 
of future teachers, the results of the analysis of the theoretical and practical foundations of the development of creativity, 
and the principles of the structural-functional model of developing the creativity of a future teacher during pedagogical 
practice.

Key words: Creative, skill, integration, motivation, thinking, pedagogy, psychology, creativity, pedagogy, methods of 
scientific research.
Аннотация: В данной статье рассматривается роль инновационных технологий в развитии профессиональной 
квалификации будущих учителей, результаты анализа теоретических и практических основ развития креатив-
ности, принципы структурно-функциональной модели развития креативности будущих учителей в процессе педа-
гогической практики.

Ключевые слова: Творческий, умение, интеграция, мотивация, мышление, педагогика, психология, креатив-
ность, педагогика, методы научного исследования.

KIRISH
Yurtimizda faol, intiluvchan, iqtidorli va yuksak ma’naviy-axloqiy fazilatlarga ega, zamonaviy bilim hamda 

kasblarni chuqur egallagan - bugungi va ertangi kunimizning hal qiluvchi kuchi bo‘lgan yoshlarni voyaga yet
kazish uchun barcha shart-sharoit va imkoniyatlar yaratilgan. Bugungi kunda fan va texnika rivoji ta’lim va 
uning natijalariga qo‘yiladigan talablarni tubdan o‘zgartirishni talab etmoqda. Shunga asosan, yangi avlod stan-
dartlarini yaratish pedagoglarning oldiga muhim vazifa qilib qo‘yilmoqda. Shu bois yangi davlat ta’lim stan-
dartlarini o‘z-o‘zini rivojlantirishga qaratilgan kompetent faoliyatli yondashuvga asoslanishdan kelib chiqqan 
holda belgilash talab etilmoqda. Chunki oliy ta’limda tashkil etilayotgan o‘quv-tarbiya jarayonining mohiyati 
tinglovchilarning ehtiyojlari va qobiliyatlarini rivojlantirish emas, balki pedagogik mahorat sirlarini egallab, olgan 
bilimlarini innotatsion texnologiyalar orqali amaliyotda qo‘llash texnologiyalarini o‘rgatishdan iborat.

Bugungi globallashuv davrida ta’lim tizimini rivojlantirish va uning sifatini oshirish asosiy ustuvor yo‘nalish-
lardan biri bo‘lib qolmoqda. Jamiyat ehtiyojlari va texnologik taraqqiyotning jadal sur’atlarda rivojlanishi ta’lim 
tizimidan yangicha yondashuvlar, yangi texnologiyalarni joriy etishni talab qilmoqda. Shu nuqtayi nazardan, 
innovatsion pedagogik yondashuvlar zamonaviy ta’lim tizimini takomillashtirishning ajralmas qismiga aylan-
moqda. Innovatsiyalar faqat yangi texnologiyalar emas, balki ularni amaliyotga joriy qilish jarayonidir. Ushbu 
jarayonning muvaffaqiyati nafaqat innovatsiyalarni joriy qilish bosqichlarining to‘g‘ri tashkil etilishiga, balki ta’lim 
tizimining barcha ishtirokchilarining hamkorligiga ham bog‘liqdir. Zamonaviy pedagogikada shaxsga yo‘nalti-
rilgan ta’lim, interaktiv o‘qitish, muammoli ta’lim kabi innovatsion metodlar keng qo‘llanilmoqda. Innovatsion 
pedagogik yondashuvlarning ta’lim tizimidagi o‘rni va ahamiyati, ularning nazariy asoslari, amaliy qo‘llan-

ilishining afzalliklari va yutuqlari bugungi kunda ancha kuzatilmoqda. Shuningdek, ta’lim jarayonida yangi 
texnologiyalarni joriy qilishning asosiy tamoyillari va pedagogik samaradorlikka erishish yo‘llari ishlab chiqilm-
oqda. Ushbu mavzuning dolzarbligi nafaqat yangi avlod kadrlarini tayyorlashda, balki ta’lim tizimining raqobat-
bardoshligini ta’minlashda ham namoyon bo‘ladi.

Innovatsiya – ta’lim jarayoniga yangi g‘oyalar, texnologiyalar va yondashuvlarni joriy etish orqali uning 
samaradorligini oshirishdir. Ta’limda innovatsiya faqat yangi texnologiyani kiritish emas, balki ushbu yangi-
liklarning maqsadga muvofiq joriy etilishi va o‘quvchilarga moslashtirilgan holda qo‘llanilishini ham anglatadi. 
O‘qitish jarayonida o‘quvchi-talabalarga shaxs sifatida qaralishi, turli pedagogik texnologiyalar hamda zamonaviy 
metodlarni qo‘llanilishi ularni mustaqil, erkin fikrlashga, izlanishga, har bir masalaga ijodiy yondoshish, mas’uli-
yatni sezish, ilmiy tadqiqot ishlarini olib borish, tahlil qilish, ilmiy adabiyotlardan unumli foydalanishga, eng 
asosiysi, o‘qishga va o‘zi tanlangan kasbiga bo‘lgan qiziqishlarini kuchaytiradi. Bunday natijaga erishish amali-
yotda o‘quv jarayonida innovasion va axborot texnologiyalarni qo‘llashni taqozo etadi. 

Pedagogik mahoratni egallash vositalari o‘qituvchi barkamol avlodni tarbiyalash jarayonida ishtirok etar 
ekan, nafaqat ma’naviy-axloqiy madaniyati bilan atrofdagilarga o‘mak bo‘lishi, shu bilan birga, pedagogik 
mahorat qirralarini namoyon eta olishi, yetuk o‘qituvchi sifatida barkamol insonni tarbiyalashga, yuqori malakali 
kadrlarni tayyorlash ishiga o‘zining munosib hissasini qo‘shishi zarur. Yosh o‘qituvchilarning, shuningdek, ta’lim 
muassasasida bir necha yillik mehnat stajiga ega bo‘lgan o‘qituvchilarning pedagogik mahoratga ega bo‘lishlari 
o‘zlarini kasbiy jihatdan takomillashtirib borish yo‘lida bir qator shartlarga amal qilishi hisobiga rivojlanib boradi. 

Shaxsga ta’lim va tarbiya berishda nafaqat ta’lim oluvchiga ta’limning yo‘naltirilishi, balki o‘qituvchining 
pedagogik faoliyatga psixologik tayyorligi muhimdir. Bunday hollarda o‘qituvchining kasbiy mahorat darajasiga 
alohida e’tibor qaratishni talab etadi. Ta’lim tizimida innovatsion yondoshuv ta’lim islohotlarining konseptual 
asoslari sifatida qabul qilinishi va joriy etilishi ta’lim maqsadi, mazmuni, o‘qitish shakli, o‘qitish usullari, peda-
gogik va axborot texnologiyalari, nazorat usullarini hamda ta’lim beruvchi va ta’lim oluvchi rolida jiddiy o‘zga
rishlarni amalga oshirishni talab etadi. O‘qituvchining kasbiy mahoratini tarkib toptirish uchun pedagogik oliy 
ta’limda tub o‘zgarishlarni amalga oshirib, bo‘lajak pedagoglarni nostandart yondashuv asosida innovatsion 
faoliyatga tayyorlash texnologiyasini takomillashtirish orqali ta’lim mazmunini yanada rivojlantirish lozim bo‘ladi. 

Har qanday jamiyat taraqqiyotida yoshlarning ta’lim-tarbiyasi eng ustuvor masalalardan hisoblanadi. 
Ta’limning samaradorligi va jozibasi shu jarayonda faoliyat yuritayotgan pedagog xodimlarning ilmiy salohiyati, 
malakasi va mahorati bilan belgilanadi.

Mahorat – muayyan ish, xatti-harakat yoki kasbiy faoliyatning ustalik, mohirlik bilan, san’atkorona tashkil 
etilishiga imkon beradigan bilim, ko‘nikma va malakalar majmui. Pedagogik mahorat - pedagog tomonidan 
kasbiy faoliyatning ustalik, mohirlik bilan, san’atkorona tashkil etilishini ta’minlovchi bilim, ko‘nikma va malakalar 
majmui. O‘z kasbining mohir ustasi bo‘lgan, yuksak darajada madaniyatli, o‘z fanini chuqur biladigan, tarbi-
yalash va o‘qitish uslubiyatini mukammal egallagan mutaxassis deb ta’riflasak, o‘qituvchining pedagogik 
mahorati mazmunini shunday izohlash mumkin.

TADQIQOT METODOLOGIYASI
Respublikamimizda ta’limning moddiy texnik ta’minotini rivojlantirish bo‘yicha amalga oshirilayotgan islo-

hotlar natijasida axborot-ta’lim muhitini yaratish, axborot resurslarini ishlab chiqish, ularni ta’lim jarayonida 
qo‘llash metodikalarini takomillashtirish, o‘quvchilar va o‘qituvchilarning jahon ta’lim resurslaridan foydalanish 
imkoniyatlari kengaytirilmoqda. Shu o‘rinda har bir mutaxassisdan kasbiy kompetentlikka ega bo‘lish, uni izchil 
ravishda oshirib borishni taqozo etadi. Xo‘sh, kompetentlik nima? Kasbiy kompetentlik negizida qanday sifatlar 
aks etadi? Pedagog o‘zida qanday kompetentlik sifatlarini yorita olishi zarur. Ayni o‘rinda shu va shunga yondosh 
g‘oyalar yuzasidan so‘z yuritiladi. Kompetentlik (ingl. competence – qobiliyat) – faoliyatda nazariy bilimlardan 
samarali foydalanish, yuqori darajadagi kasbiy malaka, mahorat va iqtidorni namoyon eta olish hisoblanadi.

Kasbiy kompetentlik mutaxassis tomonidan alohida bilim, malakalarning egallanishini emas, balki har bir 
mustaqil yo‘nalish bo‘yicha integrativ bilimlar va hatti-harakatlarning o‘zlashtirilishini nazarda tutadi. Shuningdek, 
“kompetensiya” mutaxassislik bilimlarini doimo boyitib borishni, yangi axborotlarni o‘rganishni, muhim ijtimoiy 
talablarni anglay olishni, yangi ma’lumotlarni izlab topish, ularni qayta ishlash va o‘z faoliyatida qo‘llay bilishni 
taqozo etadi. Kasbiy kompetentlik quyidagi holatlarda yaqqol namoyon bo‘ladi:

Kasbiy kompetensiyaga ega mutaxassis:

•	 o‘z bilimlarini izchil boyitib boradi;

•	 yangi axborotlarni o‘zlashtiradi;

•	 davr talablarini chuqur anglaydi;

•	 yangi bilimlarni izlab topadi;

•	 ularni qayta ishlaydi va o‘z amaliy faoliyatida samarali qo‘llaydi.

Kasbiy kompetentlik negizida quyidagi sifatlar aks etadi: 

1.	 Ijtimoiy kompetentlik – ijtimoiy munosabatlarda faollik ko‘rsatish ko‘nikma, malakalariga egalik, kasbiy 
faoliyatda sub’ektlar bilan muloqotga kirisha olish. 

2.	 Maxsus kompetentlik – kasbiy-pedagogik faoliyatni tashkil etishga tayyorlanish, kasbiy-pedagogik vazi-
falarni oqilona hal qilish, faoliyati natijalarini real baholash.

Kompetentlik – bu faqatgina o‘zlashtirilgan bilimlar va tajribalarning mavjudligi hamda salmoqli hajmi bo‘lib-
gina qolmay, balki, ularni kerak vaqtda ishga sola bilish va o‘zining xizmat vazifalarini bajarish jarayonida ulardan 
foydalana olish demakdir. Bu ma’noda kompetentlik insonning, shaxsning, kasb egasining tavsifi hisoblanadi, 
shu bilan birga, u shaxsning shaxsiy imkoniyatlarining yig‘indisi, uning o‘z kasbiy bilimlari va tajribalarini amaliy 
faoliyatida samarali ravishda qo‘llay olish qobiliyati hisoblanadi.

Kompetensiya o‘z bilimlarini tinmay boyitib borishni, yangi axborotlarni o‘rganishni, shu kun va davr talab-
larini his etishni, yangi bilimlarni izlab topish mahoratini, ularni qayta ishlashni hamda o‘z amaliy faoliyatida 
qo‘llashni talab qiladi. Kompetensiya egasi bo‘lgan mutaxassis muammolarni yechishda o‘zi o‘zlashtirib olgan, 
aynan shu sharoitga mos metod va yo‘llardan foydalanishni yaxshi bilishi, hozirgi vaziyatga munosib bo‘lgan 
metodlarni tanlab olib qo‘llashi, to‘g‘ri kelmaydiganlarini rad etishi, masalaga tanqidiy ko‘z bilan qarashi kabi 
ko‘nikmalarga ega bo‘ladi. Ilmiy yondashuvga asoslangan ta’lim o‘quvchilarni o‘zlashtirilgan axborotlarni o‘quv 
va hayotiy faoliyat turlarining standart va nostandart vaziyatlarida qo‘llay olishga tayyorlashi bilan xarakterla-
nadi. Shu nuqtai nazardan ta’lim sifati ko‘rsatkichlaridan biri kompetentlilik hisoblanadi. U faqatgina bilim va 
ko‘nikmalar yig‘indisi bo‘libgina qolmay, o‘quvchilarning egallagan bilimlarini mobillashtirish va aniq vaziyat-
larda tajribada qo‘llay olishi bilan tavsiflanadi.

TAHLIL VA NATIJALAR
Kompetensiyaviy yondashuvga asoslangan o‘qitishning asosiy mohiyati kasbga yo‘naltiruvchi fanlardan 

tashkil qilingan ta’lim-tarbiya jarayonida o‘quvchilar tomonidan egallangan bilim, ko‘nikma va malakalarni o‘z 
shaxsiy hayoti davomida, shuningdek, kelgusi kasbiy va ijtimoiy faoliyatlarida qo‘llay olish kompetensiyalarini 
shakllantirishga yo‘naltirish sanaladi. O‘quvchilar kelgusi hayoti davomida shaxsiy, ijtimoiy, iqtisodiy va kasbiy 
munosabatlarga kirishishi, jamiyatda o‘z o‘rnini egallashi, mazkur jarayonda duch keladigan muammolarning 
yechimini hal etishi, eng muhimi o‘z sohasi, kasbi bo‘yicha raqobatbardosh bo‘lishi uchun zaruriy tayanch 
kompetensiyalarga ega bo‘lishi lozim.

O‘quvchilarda shakllantiriladigan kompetensiyalar uch darajaga ajratiladi:

•	 tayanch kompetensiyalar;

•	 umumiy kompetensiyalar;

•	 xususiy kompetensiyalar.

O‘quvchi shaxsining umumiy rivojlanishiga zamin tayyorlaydigan kompetensiyalar tayanch kompeten-
siya, faqat o‘quv fani orqali shakllantiriladigan kompetensiyalar xususiy kompetensiyalar deyiladi. Ma’lumki, 
umumiy o‘rta ta’lim maktablari zimmasiga ta’lim-tarbiya jarayoni orqali o‘quvchilarda tayanch kompetensiyalar, 
jumladan, kommunikativ, axborot bilan ishlay olish, shaxs sifatida o‘z-o‘zini rivojlantirish, ijtimoiy faol fuqa-
rolik, umummadaniy, matematik savodxonlik, fan va texnika yangiliklaridan xabardor bo‘lish hamda foydalanish 
kompetensiyalarini shakllantirish vazifasi yuklatilgan.

Dunyoning yetakchi ilmiy markazlari va oliy ta’lim muassasalarida kompetensiyaviy yondashuvni kasbiy 
ta’lim, umumta’lim fanlari standartlari mazmuniga kiritish tamoyillari, ularning pedagogik tizim bo‘g‘inlaridagi 
o‘zgarishlarga ta’siri, psixologik va metodologik asoslari va xususiyatlari, mustaqil ravishda ta’lim natijalariga 
erishish konsepsiyasi, kompetensiyaviy yondashuv talqini, shaxsni rivojlantirishga yo‘naltirilgan, ijtimoiy va 
ma’lum bir sohadagi faoliyatga doir kompetensiyalarga oid ilmiy tadqiqotlar amalga oshirilmoqda.

Kompetensiya – bu kutilgan natijaga olib keluvchi faoliyat belgisidir. U bilim mahsuli bo‘lib, mutaxassis 
tomonidan uni amaliyotda qo‘llay olish qobiliyatidir. Kompetensiyaning bilimdan farqi shundaki, vazifani amaliy 
bajarmasdan turib, uni aniqlab ham, baholab ham bo‘lmaydi. Malaka kompetentlikning muhim mezoni bo‘lib, 
u turli holatlarda, shu qatori muammoli vaziyatlarda ham bir necha bor qo‘llash natijasida namoyon bo‘ladi. 
“Kompetensiya” atamasi keng ma’noda umumiy masalalarni hal etishda amaliy tajribalar asosida bilim va 
malakalarni qo‘llash, muvaffaqiyatli harakat qilish qobiliyatini bildiradi. Lotincha “campetere”-muvofiq bo‘lmoq 
so‘zidan kelib chiqqan. Keng ma’noda kompetensiya masalaning, shuningdek, muayyan bilim sohasining 

mohiyatini muvafaqqiyatli hal eishda amaliy tajribaga asoslanib, bilim va ko‘nikmalarni qo‘llay olish qobiliyatidir. 
Ta’limda kompetentlik bilan yondashuv o‘quvchilarni turli ko‘nikmalarni egallash, kelajakda ijtimoiy, kasbiy va 
shaxsiy hayotlarida samarali harakat qilishga yo‘naltiradi.

Amaliy kompetentlik - bilim mahsuli bo‘lib, amaliyotda qo‘llay bilish qobiliyati. Shuningdek, kompetensiya, 
bilimdan farqli, amaliy faoliyatsiz namoyan bo‘lmaydi va uni baholay olish mumkin emas. Kasbiy kompeten-
tlik - kasbiy faoliyatga oid masalalarni hal etishda bilim va ko‘nikmalarni amaliy tajribada samarali qo‘llay olish 
qobiliyatidir. Hozirgi zamon maktab o‘qituvchisining kasbiy bilimdonligi va qobiliyati mezonlariga quyidagilar 
kiradi: ijtimoiy, uslubiy va ixtisoslik bilimdonligi hamda bilish, tushuntira olish, kuzatuvchanlik, nutq, tashkilot
chilik, obro‘ orttira olish, to‘g‘ri muomala qila olish, kelajakni ko‘ra bilish va diqqatni taqsimlay olish qobiliyatlari.

Kompetentlikni shakllantirish bosqichma-bosqich va uzluksiz jarayondir. U oliy ta’lim muassasasida bosh-
lanadi va ish joyida tajribali ustozlar nazorati ostida davom etadi. Shuni unutmaslik kerakki, yuqori kasbiy 
kompetentlik nafaqat bilim darajasi, balki xodimning amaliy ko‘nikmalari, tajribasi va shaxsiy fazilatlari hamdir.

XULOSA VA TAKLIFLAR
Zamonaviy ta’lim tizimi yangi avlod pedagoglarini tayyorlashda innovatsion texnologiyalardan foydala

nishni talab etadi. Innovatsion yondashuv nafaqat bilimlarni uzatish, balki shaxsning ijodkorlik va tanqidiy 
fikrlash qobiliyatlarini rivojlantirishga qaratilgan. Malakali pedagoglarni tarbiyalash jarayonining muvaffaqiyati 
sifatida ma’naviy-axloqiy sifatlarga ham e’tibor qaratish muhim sanaladi. Chunki yosh avlodni har jihatdan 
kamol toptirishda bu sifatlarning o‘rni beqiyosdir. Bo‘lajak pedagog, asosan, nutq madaniyatiga etibor qaratishi 
lozim. Uning nutq texnikasi mukammal, fikrlari teran va nutqi ravon, aniq va tushunarli bo‘lishi muhum. Chunki 
nutq va unda ifodalangan so‘z kishiga ta’sir etuvchi qudratli psixologik kuchga ega.

Har bir ta’lim oluvchining, shaxsiy qobiliyatlariga tayangan holda, intellektual salohiyatini hisobga olgan 
holda yondashiladigan bo‘sagina ta’limiy faoliyat o‘z maqsadiga erishadi. Bundan tashqari, pedagog tashki-
lotchilik qobilyatiga ham ega bo‘lishi, to‘g‘ri qaror qabul qilishni bilishi, diqqatni teng taqsimlash qobiliyatiga 
ega bo‘lishi, ta’limni bolaga moslashtira olishi, har bir bolaga uning menligini inobatga olgan holda individual 
yondasha olishi muhum sanaladi. Pedagog mahoratli bo‘lsagina ta’lim oluvchiga ijtimoiy ta’limiy muhitni yarata 
oladi, ta’limni aynan bolaga moslashtira oladi, uning kuchli va kuchsiz tomonlarini hisobga olgan holda ta’lim 
jarayonlarini tashkil eta oladi.

Bola shaxsini hurmat qilish, ta’lim jarayonida xolislilik, izchillik va tizimlilik, noan’anaviylik va kreativlik 
pedagogik jrayonni yaxshilashga xizmat qiladi. Bo‘lajak pedagog ham shaxsiy, kasbiy va maxsus kompetensi-
yalarga ega bo‘lmog‘i lozim. Pedagogning shaxsiy fazilatlari uning ta’lim berish va tarbiyalay olish mahoratiga 
ta’sir ko‘rsatadi. Bugungi kunda ta’limga “kompetensiyaviy yondashuv” yangi tadqiqot yo‘nalishi sifatida paydo 
bo‘ldi. Kompetensiya lotincha so‘z bo‘lib “compete” - kirishayapman, munosibman, loyiqman yoki bir sohadagi 
bilimlar, tajribalar ma’nolarini anglatadi. Demak, inson ma’lum sohani yaxlit biladigan, tajribaga ega bo‘lgan 
kabi ma’nolarni bildiradi. “Kompetentlik - bilimdonlik, kasbga moslik, malakalilik, tajribalilik, rahbarlik faoliyatiga 
singdirib borish” demakdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


